‘Pembangkang ulang taktik sama’

Kuala Lumpur: Tindakan pem-
bangkang melakukan serangan
hampir setiap hari terhadap Ke-
rajaan Perpaduan hanya berben-
tuk mengadu domba isu perkau-

man dan agama yang diul-
ang-ulang, kata  Datuk  Seri
Anwar Ibrahim.

Perdana Menteri berkata, per-

kara itu tidak mengejutkan apa-

bila rakyat menyaksikan taktik
sama dilakukan mereka ketika
sidang Parlimen yang ternyata
kontang dan lemah.

“Saya mempersoalkan naratif
yang cuba dilemparkan pem-

bangkang ke arah Kerajaan Per-
paduan dan setakat ini belum ada
kritikan bernas dan membina da-
ripada pihak sana.

“Apa yang mereka lakukan
ialah serangan demi serangan di-
lakukan hampir setiap hari ha-
nya berbentuk adu domba dan
fitnah yang diulang-ulang, ia ti-
dak mengejutkan kerana rakyat
dan negara sudah saksikan da-
lam beberapa siri sidang Parli-
men lalu betapa kontang dan le-
mahnya isu cuba dibawa pem-
bangkang,” katanya dalam han-
taran di Facebooknya, semalam.

Perdana Menteri berkata, pem-
bangkang ketandusan isu untuk
memenangi hati rakyat dan se-
hubungan itu beliau akan meng-

gunakan pentas bertemu rakyat
bagi menjelaskan beberapa isu,
termasuk keputusan atau lang-
kah  kerajaan  berhubung isu
FELDA dan nasib peneroka.

Selain itu, katanya, kerajaan
akan menerangkan isu berhu-
bung usaha meningkatkan pela-
buran, meredakan kadar inflasi
kepada 2.8 peratus serta melon-
jakkan  pertumbuhan  ekonomi
pada suku pertama 2023 melebihi
negara di rantau ini.

Beliau berkata, negara perlu
stabil untuk memperkukuh eko-
nomi yang dapat membantu ke-

langsungan hidup rakyat dan tin-
dakan memecah-belahkan perpa-
duan yang dilakukan pembang-
kang akan jejaskan usaha itu.

Perlukan kestabilan

Anwar yang juga Pengerusi Pa-
katan Harapan (PH) berkata, ke-
stabilan tidak mungkin diwujud-
kan dengan baik sekiranya setiap
hari rakyat dihidangkan dengan
cerita gerakan dalam gelap un-
tuk menumbangkan kerajaan.

“Rakyat dan negara perlukan
kestabilan dan ia penting untuk
kita paculkan sebuah tatanan
contoh yang kuat ekonomi dan
rakyatnya bersatu padu, tidak di-
pecahkan dengan adu domba per-
kauman dan agama.

“Kestabilan tidak mungkin ki-
ta terjemahkan dengan baik se-
kiranya setiap minggu, setiap bu-
lan rakyat dihidangkan dengan
cerita gerakan dalam gelap un-
tuk menumbangkan kerajaan.

“Malam tadi (kelmarin) saya
turun ke Bandar Baru Bangi
pada majlis Jelajah Perpaduan
Madani. Saya diapit Timbalan
Perdana Menteri (Datuk Seri Dr
Ahmad Zahid Hamidi) dan Men-
teri Besar Selangor (Datuk Seri
Amirudin Shari), selain bebera-
pa menteri Kabinet dan pimpi-
nan negeri.

“Saya sentuh beberapa perka-
ra. Sekiranya (pembangkang) be-
rani dan benar, ‘sudah cukup ju-
mlah’, gunakan saluran yang be-
tul dan demokratik melalui usul
undi tidak percaya di Parlimen
dan kerajaan bersedia berdepan
dengannya,” katanya.

Mengenai Pilihan Raya Negeri
(PRN), Anwar memaklumkan,
pimpinan PH dan BN akan be-
kerjasama dengan semangat per-
sahabatan dan perpaduan bagi
memastikan Kerajaan Perpadu-
an dapat membentuk kerajaan
negeri pada 12 Ogos nanti.



